
በዲሲ የሰብዓዊ አገልግሎቶች ክፍል የቋንቋ መዳረስ መጠይቆች ክስ ላይ የተደረሰ ወሳኝ 
ስምምነት 
 
 
ዋሽንግተን፣ ዲሲ (ኖቬምበር 29, 2016) - የዲስትሪክት ኦፍ ኮሎምቢያ እና የቋንቋ መዳረስ ተሙዋጋቾች ህጉ የሚጠይቀውን የቋንቋ መዳረስ 
አገልግሎቶች ለዲሲ ነዋሪዎች በማቅረብ ረገድ የዲሲ ሰብአዊ አገልግሎቶች ክፍል (ዲኤችኤስ) አደገኛ እና ተደጋጋሚ ውድቀት ለመሙዋገት ባለፈው 
ኦክቶበር የተመሰረተው ክስ አስፈላጊ ስምምነት ላይ መደረሱን ዛሬ አስታውቀዋል። ክሱ የተመሰረተው በዋሽንግተን የጠበቃዎች ኮሚቴ ለሲቪል 
መብቶች እና የከተማ ጉዳዮች ("ኮሚቴው") እና የሆጋን ላቬልስ ዩኤስ ኤልኤልፒ የህግ ድርጅት፣ ከብሬድ ፎር ዘ ሲቲ (BREAD FOR THE CITY) 
ጋር በመተባበር ሲሆን፥ ሁሉም አካላት በህብረት ስምምነቱን እና ዲኤችኤስ ግዴታዎቹን ለማሙዋላት ያደረገውን አዎንታዊ ጥረት አድንቀዋል። 
 
ክሱ እንደገለጸው፣ የዲኤችኤስ ያለፈው ውድቀት የዲሲን ዝቅተኛ ገቢ ያላቸውን ውስን የእንግሊዝኛ ችሎታ ወይም ምንም የእንግሊዝኛ ችሎታ 
የሌላቸውን የዲሲ ነዋሪዎች እንደ ህክምና እንክብካቤ፣ ምግብ እና ሌሎች ጊዜያዊ ጥቅማ ጥቅሞችን የመሳሰሉ አስፈላጊ የዲኤችኤስ አገልግሎቶችን 
እንዳያገኙ አድርጓል። ለምሳሌ፣ በአቤቱታው እንደተገለጸው፣ ከሳሽ ማሪያ አማያ ቶሬስ የነበራትን የተጨማሪ ምግብ እርዳታ ፕላን (ፉድ ስታምስ) 
ጥቅማ ጥቅሞች ዲኤችኤስ በድጋሚ ማረጋገጫ ቀጠሮዋ ላይ አስተርጓሚ እንዲኖር ያቀረበችውን ጥያቄ ባለመቀበል በስሕተት በሁለት ሶስተኛ መጠን 
እንዲቆረጥባት አድርጓል። ከሳሽ ሚነርቫ ኖላስኮ የሰባት ወር እርጉዝ እያለች የቋንቋ መዳረስ አገልግሎቶች ባለማቅረብ የተነሳ የጤና ኢንሹራንስ ጥቅማ 
ጥቅሞችዋ ስለተሰረዘ የህክምና እንክብካቤ እንድትከለከል አድርጓል። ከዲሲ የሰብዓዊ መብቶች ቢሮ የወጡ ሪፖርቶች ያጠናቀሩት የዲኤችኤስን 
የቋንቋ መዳረስ መጠይቆችን በስፋት እና በአደገኛ ሁኔታ መጣስን ነው። ክሱ የጠየቀው ዲኤችኤስ በዲሲ የቋንቋ መዳረስ ህግ ስር፣ በዲሲ ሰብአዊ 
መብቶች ህግ፣ እና በ 1964 የሲቪል መብቶች ህግ ርዕስ  ስር ያሉትን የቋንቋ መዳረስ አገልግሎቶችን እንዲያሙዋላ ማስገደድ ነው።  
 
በስምምነቱ ስር፣ ህጋዊ ግዴታዎቹን ለማሙዋላት ቃል ከመግባት እና ለሰራተኞቹ ስልጠና ከመስጠት በተጨማሪ፣ ዲኤችኤስ ቋንቋ መዳረስ መቅረቡን 
ለማረጋገጥ ብዙ አስፈላጊ የስርዓት ለውጦችን ለማድረግ ተስማምቶዋል። በመጀመሪያ፣ ማንኛውንም የቋንቋ መዳረስ ችግሮች ያጋጠሙትን ሰው 
ለመርዳት በያንዳንዱ የአገልግሎት ማዕከሎች ላይ እንባ ጠባቂ ለመመደብ ተስማምቶዋል። እንባ ጠባቂዎቹ ልምድ ያላቸው፣ ባለብዙ ቋንቋ ተናጋሪ 
ሰራተኞች ሲሆኑ የቋንቋ መዳረስ ችግሮች ላጋጠሙት ማንኛውም ደንበኛ እንደ ተሙዋጋች ሆነው ያገለግላሉ። የእንባ ጠባቂዎቹ ሃላፊነቶች 
የሚያጠቃልሉት የቋንቋ መዳረስ ችግሮችን በዛው ቦታ በመፍታት ውስን የእንግሊዝኛ ተናጋሪዎች ወይም እንግሊዝኛ የማይናገሩ ሰዎች ላላስፈላጊ 
ረጅም ቆይታ ወይም ሌላ ቀን ሳይመለሱ በቀጠሮዋቸው አጥጋቢ አገልግሎት እንዲያገኙ ነው። ካስፈለገም፣ እንባ ጠባቂዎቹ ደንበኞች የቋንቋ መዳረስ 
ችግሮችን ከፍ ወዳለ እይታ እንዲመሩ፣ በሁሉም እይታዎች ላይ የትርጉም አገልግሎቶች መቅረባቸው እንዲረጋገጥ ይረዳሉ። በተጨማሪም፣ ዲኤችኤስ 
የቋንቋ መዳረስ ደንበኛ ማማከሪያ ቡድን (ኤልኤሲኤጂ) በማቋቋም የዲኤችኤስን ስምምነቱን መከተል እንዲቆጣጠር እና በማንኛውም አስፈላጊ 
ማሻሻያዎች ላይ ዲኤችኤስን ያማክራል። የኤልኤሲኤጂ አብዛኛው አባላት የሚሆኑት የቋንቋ ድጋፍ የፈለጉ የአሁን ወይም የቀድሞ የዲኤችኤስ 
ደንበኞች ወይም ደግሞ በዲሲ ለቋንቋ መዳረስ መብቶች ለሚሙዋገቱት የማህበረሰብ እና የሲቪል መብቶች ቡድኖች ህብረት ከሆነው ከዲሲ የቋንቋ 
መዳረስ ቅንጅት አባላት ይሆናል። 
 
የኮሚቴው ስራ አስፈጻሚ ዳይሬክተር፣ ጆናታን ስሚዝ እንዳለው "የዲስትሪክቱ ነዋሪዎች እንግሊዝኛ ቋንቋ መናገር ባለመቻላቸው የተነሳ ለአስፈላጊ 
መንግስታዊ አገልግሎቶች መዳረስ መከልከል የለባቸውም።” “የዚህ ስምምነት የእንባ ጠባቂ መጠይቆች የሚያረጋግጡት ሁሉም ነዋሪዎች ከሰብአዊ 
አገልግሎቶች ዲፓርትመንት ጋር ሲገናኙ በእኩል ሁኔታ መሆኑን ነው። በዚህ ጉዳይ ላይ ሆጋን ላቬልስ እና ብሬድ ፎር ዘ ሲቲ (BREAD FOR THE 
CITY) ከኛ ጋር ያደረጉትን የሚደነቅ ስራ እናደንቃለን።”   
 
በሆጋን ሎቬልስ ነባር ጠበቃ የሆነው፣ ራያን ስትሬሰር እንዳለው “ይህ ለደንበኞቻችን እና እንደነሱ ሁኔታዎች ላይ ላሉትም በጣም አዎንታዊ ውጤት 
ነው።” “በዲኤችኤስ በሚደረጉት የስርዓታዊ እና የህግ ክትትል መሻሻሎች የተነሳ ድጋፍ ባለው የወሊድ አገልግሎት ላይ የተማመኑ ለመውለድ የቀረቡ 
እናቶች እና በመንግስት ቫውቸር አማካይነት ቤተሰቦቻቸውን የሚመግቡ ወላጆች ከአሁን በሁዋላ በትርጉም አገልግሎቶች ስሕተቶች የተነሳ እጅግ 
አደገኛ የጥቅማ ጥቅሞች መነፈግ እንደማያጋጥማቸው ተስፋ እናደርጋለን እንዲሁም እንጠብቃለን።” 

የብሬድ ፎር ዘ ሲቲ (BREAD FOR THE CITY) ነባር ተቆጣጣሪ ጠበቃ የሆነችው፣ አሊሰን ማይልስ ሊ እንዳለችው "ሚስ ኖላስኮ እና ሚስ አማያ 
ቶሬስን ለመብቶቻቸው እና ለሌሎች መብቶች ለመታገል ባላቸው ብርታት እናመሰግናቸዋለን።" "የስምምነቱ ተግባሮች በቦታ ላይ ከዋሉ በሁዋላ 
እውነተኛ ለውጥ እንደሚኖር እና የውስን እንግሊዝኛ ወይም ምንም እንግሊዝኛ የማይናገሩ በጣም ብዙ የዲሲ ነዋሪዎችን የጎዳው የአላስፈላጊ የጥቅማ 
ጥቅሞች መከልከል እና መቋረጥ አዙሪት እንደሚያበቃ ተስፋ እናደርጋለን።" 

እንባ ጠባቂዎቹ በ 30 ቀናት ውስጥ ሲሰየሙ፣ የኤልኤሲኤጂ ደግሞ በ 90 ቀናት ውስጥ ይቋቋማል። ስምምነቱ እዚህ ይገኛል። 
 
 
ስለ ዋሽንግተን የጠበቆች ኮሚቴ - ከ 45 አመታት በላይ፣ የዋሽንግተን ጠበቆች ኮሚቴ ለሲቪል መብቶች እና የከተማ ጉዳዮች፣ በስራ፣ መኖሪያ 
ቤት፣ ህዝባዊ መስተናገዶች እና ሌሎች የከተማ ህይወትን በሚመለከቱ ጉዳዮች ላይ የሲቪል መብቶቻቸውን ለማስመለስ የሚጠይቁትን ግለሰቦች እና 
ቡድኖች በመወከል በሺህ የሚቆጠሩ ጉዳዮችን አስተናግድዋል። በዘር፣ ጾታ፣ ትውልድ ቦታ፣ አካል ጉዳት፣ እድሜ፣ ሃይማኖት፣ የጾታዊ አመዳደብ፣ 
እና የውትድርና አገልግሎት እና ሁኔታ ላይ የተመረኮዙ የአድልዎ አቤቱታዎች ያላቸውን ሰዎች ይወክላል። ለተጨማሪ መረጃ 
www.washlaw.org ን ይጎብኙ ወይም በስልክ (202) 319-1000 ያግኙ።   

http://www.washlaw.org/


ሆጋን ላቬልስ (HOGAN LOVELLS) ከንግድ ስራ ጋር የተያያዘ የህግ ምክር እና ከፍተኛ ጥራት ያለው አገልግሎት በሰፊው የስራ አድማሶች 
አማካይነት በመላው አለም ለሚገኙ ደንበኞች የሚያቀርብ ቀዳሚ የሆነ አለም አቀፍ የህግ ድርጅት ነው። 

ብሬድ ፎር ዘ ሲቲ (BREAD FOR THE CITY) በአካባቢው ያለ ከትርፍ ነጻ ድርጅት ሲሆን ምግብ፣ ልብስ፣ ህክምና እንክብካቤ፣ የህግ ድጋፍ፣ 
እና የማህበረሰብ አገልግሎቶችን ጨምሮ ነጻ አገልግሎቶችን ከ 30,000 በላይ ለሆኑ የዲሲ ነዋሪዎች በየአመቱ የሚያቀርብ ድርጅት ነው። 
ለተጨማሪ መረጃ፣ እባክዎትን breadforthecity.org ይጎብኙ።  

 

 

http://breadforthecity.org/

